
Nd. 442. Frumvarp til laga [221. mál]
um breyting á lögum nr. 120/1976, um tollskrá o. fl.

Flm.: Friðrik Sophusson, Árni Gunnarsson, Ingvar Gislason,
, Kjartan Ólafsson.

1. gr.
Á eftir 12. tl. 2. gr. laganna komi nýr töluliður, nr. 13, er hljóði svo:
Aðföng (hráefni, hjálparefni. rekstrarvörur, umbúðir, vélar, tæki, þ. m. t. flutn-

ingatæki til flutninga innan verksmiðjulóða. hlutar til véla og tækja, áhöld hvers
konar og varahlutir) þeirra iðnfyrirtækja, sem stunda framleiðslu til útflutnings
eða eiga í beinni samkeppni við vörur og þjónustu (viðgerðir og verktöku), sem
heimilt er að flytja til landsins, eða óbeinni samkeppni, þegar heimill er innflutn-
ingur, sem komið getur í stað innlendrar vöru eða þjónustu skv. almennu mati
notenda viðkomandi vöru. Samkvæmt skilningi þessa töluliðar merkir orðið gjöld
í tollskrá toll, söluskatt, vörugjald og jöfnunargjald eftir þvi sem við á.

Fjármálaráðuneytið setur nánari reglur um framkvæmd ákvæða þessa tölu-
liðar að höfðu samráði við iðnaðarráðuneyti og samtök iðnaðarins.

2. gr.
12. tl. 3. gr. laganna falli niður.

3. gr.
Lög þessi öðlast þegar gildi.

Greinargerð.

Tilgangur frumvarpsins er að fella endanlega niður greiðslu aðflutningsgjalda
(tollur, söluskattur, vörugjald, jöfnunargjald) af aðföngum (hráefni, hjálparefni,
rekstrarvörur, umbúðir, vélar, tæki, þ. m. t. flutningatæki til flutninga innan verk-
smiðjulóða, hlutar til véla og tækja, áhöld hvers konar og varahlutir) þeirra iðn-
fyrirtækja, sem stunda framleiðslu til útflutnings eða eiga í beinni samkeppni við
vörur og þjónustu (viðgerðir og verktöku), sem heimilt er að flytja til landsins,
eða óbeinni samkeppni, þegar heimill er innflutningur, sem komið getur í stað
innlendrar vöru eða þjónustu skv. almennu mati notenda viðkomandi vöru.
Í 3. gr. laga um tollskrá, nr. 120/1976, er fjallað um undanþágu- og lækkunar-

heimildir. Þar segir í 12. tl., að fjármálaráðuneytinu sé heimilt: "Að endurgreiða
eða fella niður gjöld af hráefni, efnivörum og hlutum til framleiðslu innlendra
iðnaðarvara sem tollar hafa verið lækkaðir eða felldir niður af samkvæmt ákvæðum
um aðild Íslands að Friverslunarsamtökum Evrópu (EFT A) og ákvæðum samn-
ings íslands við Efnahagsbandalag Evrópu (EBE), svo og af vélum, vélahlutum
og varahlutum sem notaðir eru til aðvinnslu sömu vara. Jafnframt að lækka eða
fella niður gjöld af efnivöru í innlenda iðnaðarvöru ef gjöldin af sams konar iðn-
aðarvöru framleiddri erlendis eru jafnhá eða lægri en af efnivörunni.

Fjármálaráðuneytið setur nánari reglur um framkvæmd ákvæða þessa töluliðar
að höfðu samráði við iðnaðarráðuneytið og samtök iðnaðarins."

Frumvarpið gerir ráð fyrir að þessi grein breytist og hún flytjist í 2. grein,
sem ber yfirskriftina "Tollfrjáls innflutningur", og verði þar 13. tl.

Upplýsinga um þetta mál var aflað hjá Félagi íslenskra iðnrekenda og Lands-
sambandi iðnaðarmanna.

Túlkun og framkvæmd núgildandi skipunar.

Á aðlögunartímanum vegna inngöngunnar í EFTA hafa aðflutningsgjöld af að-
f'öngum samkeppnisiðnaðar smám saman verið felld niður að mestu. Var þetta í
fyrsta lagi gert með beinni niðurfellingu aðflutningsgjalda í tollskrá af þeim toll-
skrárnúmerum, sem aðföng iðnaðar féllu undir, og í öðru lagi með heimildar-
ákvæðum í tollskrá og fjárlögum.

Enn eru þó of mörg dæmi um að fyrirtækjum í útfIutnings- og samkeppnís-
iðnaði er gert að greiða aðflutningsgjöld af aðföngum sínum, og veldur þar eftir-
farandi mestu:
1. Aðföngin falla í svokölluð blönduð tollskrárnúmer, þ. e. aðföng iðnaðar falla

í tollskrárnúmer, sem að verulegu leyti innifela vörur til annarra notenda en
iðnfyrirtækja. Hefur því ekki verið talið fært að fella niður toll í viðkomandi
tollskrárnúmerum vegna tekjusjónarmiða ríkissjóðs.

3. Túlkun 12. tl. 3. greinar bæði hvað snertir gildissvið aðfanga og skilgreiningu
samkeppnisiðnaðar er of þröng til að töluliðurinn nái því að heimila niður-
fellingu allra aðflutningsgjalda til samkeppnisiðnaðar.

3. Fjármálaráðuneytið hefur nýverið farið að túlka heimildarákvæðin þannig, að
einungis sé heimilt að fella niður eða endurgreiða aðflutningsgjöld af aðföngum
sem beri jafnhá gjöld eða hærri en samkeppnisvaran.
Með þessu frumvarpi næðist það endanlega markmið, sem að hefur verið stefnt,

að fella niður að fullu aðflutningsgjöld af aðföngum þeirra iðnfyrirtækja, sem eiga í
samkeppni við innflutning eða selja vörur á erlendan markað,

Einstök dæmi um núverandi skipan.
Eftirfarandi upptalning gefur hugmynd um núverandi aðflutningsgjöld af ýms-

um aðföngum iðnaðar. Í I. eru mismunandi flutningatæki og í II. eru örfá dæmi
um önnur aðföng:

1. Flutningatæki
Heiti: Tollur

Tollur. %
1. Gaffallyftari (sjálfknúinn ) e 0 •••••••• 87.07.11 18
2. (handknúinn) .......... 84.22.79 35
3. Lyftubúnaður fyrir 1. og 2. .......... 84.22.79 35
4. Heyblásarar ........................ 84.22.31 6/2
5. Aðrir blásarar (fyrir ull og pappír) .. 84.22.39 35
6. Færibönd og sniglar ................ 84.22.61 11/2
7. Hlaupakettir ....................... 84.22.13 0
8. Handvagnar ........................ 87.14.31 30
9. Vörulyftur ........................ 84.22.41 40

Vörugj. Sölusk. Jöf'n.g].
% % %
1)
18
18

18

22
22
22
22
22
22
22
22
22

3

3

18

II. Önnur dæmi
Heiti: Tollur Vörugj. Sölusk.

Tollnr. % % %
1. Kókosfeiti ......................... 15.12.03 152) 22
2. Síróp .............................. 17.02.03 70 22
3. Rakajöfnunarkerfi .................. 84.12.00 11/2 18 22
4. Álþynnur . ......................... 76.04.00 0 22
5. Sjálfvirkur opnunarbúnaður á hurðir 84.22.69 35 22
6. Kælieimarar ........................ 84.15.42 35 18 22
7. Ölkassar . ......................... 39.07.11 11/4 22
8. Gosdrykkjaflöskur ................. 70.10.01 0 22

Jðfn.g].
%

3

3

Þáttur í tæknivæðingu og lækkun vöruverðs.
Á síðustu mánuðum hefur mikið verið rætt um nauðsyn framleiðniaukningar

á Íslandi. Margir eru hræddir við notkun þessa orðs, þar sem þeir telja framleiðni-
aukningu hafa í för með sér ómannúðlega meðferð vinnuafls og framleiðslu, fram-
leiðslunnar vegna. Hér er um mikinn misskilning að ræða, þar sem framleiðni-
aukning getur og á að hafa í för með sér aukin lífsgæði, hærri laun, og bætt vinnu-
skilyrði.

Eitt af þeim atriðum, sem hér á landi hafa staðið í vegi fyrir aukinni fram-
leiðni, eru háir tollar á tækjum til flutninga innan verksmiðja. Afleiðing þessa er
sú, að vörur eru fluttar til með handafli eða á annan frumstæðan hátt, sem krefst
verulegrar áreynslu af hálfu starfsmanna. Með nútíma flutningatækjum, svo sem
lyfturum, færiböndum og hlaupakðttum, má auðvelda þessa flutninga til muna.
Afleiðingar þessar eru eftirfarandi:
1. Bætt vinnuaðstaða vegna minnkaðs Iíkamlegs álags á starfsmenn.
2. Starfsmenn eyða meiri tima við framleiðslu, en við það eykst framleiðnin.
3. Sá tími, sem það tekur að fullgera hverja einingu af vörunni, styttist, þar sem

varan kemst án tafar frá einni aðgerð til annarrar. Við það, að framleiðslu-
tíminn styttist, minnka birgðir ófullunninna vara, en verðgildi ófullunninna
vara í iðnaði er um 30 milljarðar króna. 10% stytting framleiðslutíma vegna
bættra flutninga getur því sparað 3 milljarða í birgðum.

1) Fellt niður skv. ákv. fjármálaráðherra, dags. 1. október 1978.
2) Tollur felldur niður til sælgætísiðnaðar með sérstakri auglýsingu nr. 1, dags. 5. jan. 1976.

Af þessu er ljóst, að rétt er að hvetja fyrirtæki til að koma sér upp nútíma
flutningskerfum, en það má gera með niðurfellingu tolla á slík tæki. Enn fremur
má benda á, að tollaniðurfellingin hlýtur að lækka vöruverðið og kemur því neyt-
endum til góða.

Tekjutap ríkissjóðs.

Erfitt er að áætla hugsanlegt tap ríkissjóðs, ef frumvarpið nær fram að ganga.
Talnalegar upplýsingar um innflutning eftir tollskrárnúmerum eru fyrir hendi, en
þau aðföng, sem hér um ræðir, falla undir tollskrárnúmer, sem að verulegu leyti
innifela vörur til annarra notenda en iðnfyrirtækja. Af þessum sökum er torvelt
að fá upplýsingar um innflutt aðföng til iðnaðar í þessum tollskrárnúmerum, en
það talnaefni verður að liggja fyrir, ef unnt á að vera að reikna út beint tekjutap
ríkissjóðs.

Þegar litið er yfir þá vöruflokka, sem þetta frumvarp snertir, er ljóst, að ríkis-
sjóður missir ekki stóran spón úr aski sínum, þótt hann verði af þessum tekjum.
Bæði er um tiltölulega fá tollskrárnúmer að ræða og lítinn innflutning aðfanga til
iðnaðar í hverju tilviki. Þessi aðflutningsgjöld skipta ríkissjóð þannig óverulegu
máli, en þar sem þau leggjast mjög ójafnt á iðnaðarfyrirtæki geta þau bitnað iIIa
á einstökum fyrirtækjum og iðngreinum. Þá má ennfremur benda á að öflun þess-
ara tekna hefur kostað ótaldar vinnustundir starfsmanna ráðuneyta og fyrirtækja
á s.l. árum.

